
La Mesa del Parlament, en la sessió tinguda el dia 7 juny de 2011, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya; l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de modificació de la Llei 19/2010, del 7 de juny, de regulació de l’impost sobre successions i donacions (tram. 200-00003/09), aprovada pel Ple del Parlament en la sessió del dia 1 de juny de 2011:


«Lei de modificacion dera Lei 19/2010, deth 7 de junh,
de regulacion der impòst de successions e donacions


Preambul

Eth sistèma de finançament en vigor, e concrètaments eth regim de cession de tributs, determine qu’er Estat ei eth titular der impòst que graue es successions, e consequentment non permet as comunitats autonòmes suprimir-lo o abolir-lo, encara que les autrege amples competéncies normatiues.
En aguest marc competenciau, era Generalitat pòt introdusir modificacions enes elements de quantificacion deth tribut ―establiment de reduccions dera basa imposabla, fixacion dera tarifa e des coeficients multiplicadors e aprobacion de bonificacions e deduccions dera quòta―, de manèra que, sense suprimir er impòst, pòt aprovar determinades normes que beneficien mès que mès es contribuables que reben eretatges dels familhaus mès propdans: atau, en tot redusir sensiblament eth còst fiscau d’aguestes transmissions, se garantís que, en cas de mòrt, er auviatge amassat ath long d’ua vida se pogue mantier en entorn familhau.
Enes darrèri tempsi, ua grana part dera ciutadania a metut en question era regulacion aplicabla en Catalonha der impòst que graue es successions, en vertut dera quau encara se someten determinadi eretatges a ua carga fòrça importanta, per tau coma se percep coma un grèuge comparatiu eth hèt qu'es ciutadans de Catalonha siguen sometudi a un tribut qu'en d'auti territòris a estat redusit de manèra substanciau en çò que tanh as transmissions que se produsissen entre es familhaus mès propdans.
Era presenta lei, donques, modifique dus punts dera Lei 19/2010, deth 7 de junh, de regulacion der impòst de successions e donacions: d’ua banda, cree ua bonificacion deth 99% dera quòta der impòst de successions entàs transmissions en favor deth conjunt, des descendents o des ascendents ―ei a díder, en favor des contribuables des grops de parentat I e II―, e tanben entàs quantitats qu'aguesti contribuables perceben coma beneficiaris d’assegurances de vida; d’auta banda, per çò qu'ei des reduccions aplicables ara basa imposabla, auance ar 1 de gèr de 2011 era tresau e darrèra fasa dera entrada en vigor graduau des impòrts dera reduccion per parentat e dera reduccion addicionau.


Article 1. Addicion d’un article ara Lei 19/2010

S’ahig un article, eth 58 bis, ara Lei 19/2010, deth 7 de junh, de regulacion der impòst de successions e donacions, damb eth tèxte següent:
«Article 58 bis. Bonificacion dera quòta tributària
»Es contribuables des grops I e II pòden aplicar ua bonificacion deth 99% dera quòta tributària der impòst de successions enes aquesiments per causa de mòrt, includides es quantitats percebudes pes beneficiaris d’assegurances de vida que s’acumulen ara rèsta de bens e drets qu'intègren era sua porcion ereditària.»


Article 2. Modificacion dera disposicion finau prumèra dera Lei 19/2010

1. S’ahig un nau apartat, er 1 bis, ara disposicion finau prumèra dera Lei 19/2010, damb eth tèxte següent:
«1 bis. En aquerò que dispòse er article 58 bis, aguesta lei s’aplique as hèts imposables meritats a compdar der 1 de gèr de 2011.»
2. Se modifique er apartat 2 dera disposicion finau prumèra dera Lei 19/2010, que rèste redigit dera manèra següenta:
«2. Es impòrts dera reduccion per parentat e es impòrts maxims dera reduccion addicionau dera basa imposabla der impòst de successions e donacions entren en vigor graduaument, en foncion dera data de meritacion deth hèt imposable:
»a) Entàs hèts imposables meritadi entre er 1 de gèr de 2010 e eth 30 de junh de 2010, s’aplique eth 25% des impòrts qu'establissen es articles 2 e 30.
»b) Entàs hèts imposables meritadi entre er 1 de junhsèga de 2010 e eth 31 de deseme de 2010, s’aplique eth 62,5% des impòrts qu'establissen es articles 2 e 30.
»c) Entàs hèts imposables meritadi a compdar der 1 de gèr de 2011, s’aplique eth 100% des impòrts qu'establissen es articles 2 e 30.»


Article 3. Modificacion dera disposicion finau dusau dera Lei 19/2010

Se modifique era disposicion finau dusau dera Lei 19/2010, que rèste redigida dera manèra següenta:
«Eth Govèrn a d’aprovar abans der 1 de noveme de 2011 eth decrèt que dongue compliment as mandats exprèssi de desplegament reglamentari que conten aguesta lei.»


Disposicion finau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.»


Palau del Parlament, 7 de juny de 2011

El secretari tercer	La presidenta del Parlament





Josep Rull i Andreu	Núria de Gispert i Català
1
image1.jpg
(I
N

PARLAMENT DE CATALUNYA




